
अचानक एक गुळगुळीत दिसणारा; पण स्पर्शाला
खरखरीत असा दगड राजूच्या हाती आला. त्यानं तो 
नेहमीप्रमाणे फेकला; पण तो घरंगळत न जाता उड्या 
मारत अपेक्षेपेक्षा खूपच अंतरावर जाऊन थांबला. 
गाडीला ब्रेक लागावा तसा. राजूला आश्चर्य वाटलं. तो 
थोडा वेळ थबकला. जास्त बल न लावता फेकलेला 
दगड एवढ्या लांबपर्यंत कसा गेला? त्यानं दुसरा धोंडा 
उचलला. खूप जोर लावून त्यानं तो फेकला; पण 
पूर्वीच्या फेकलेल्या गुळगुळीत धोंड्यापर्यंत न 
पोहोचलेला पाहून, राजू थोडा धास्तावला. त्याला 
काहीच कळत नव्हतं. हा अनुभव त्याला वेगळाच 
होता. काय करावं त्याला सुचत नव्हतं. कदाचित 
आपला हा भ्रम असू शकेल, म्हणून त्यानं तो धोंडा 
पुन्हा फेकण्याचं ठरवलं.

या वेळेस तो गुळगुळीत दिसणारा पण खरखरीत 
वाटणारा धोंडा त्यानं उचलून, पूर्वीपेक्षा खूपच कमी 
बलानं फेकला आणि चेंडू जसा उड्या मारत जातो, 
खोडकर मुलं जशी उड्या मारत पळतात, तसाच तो 
धोंडा पूर्वीपेक्षाही उंच उड्या मारत गेला व थांबला.

राजूला या नवीन धोंड्याची थोडी गंमत वाटली. 
एक नवीन खेळणंच आपल्या हाती लागल्याचा आनंद 
त्याच्या चेहऱ्यावर दिसत होता. हा धोंडा काहीतरी 
विलक्षण असल्याची जाणीव त्याला झाली.

शाळा सुटून बराच वेळ झाला होता. अंधार दाटून 
आल्यानं हा खेळ राजूला थांबवावा लागला. तो 
विलक्षण धोंडा त्यानं उचलला. अजून काही वेगवेगळ्या 

१९. धोंडा

राजू चौकस बुद्धीचा, जिज्ञासू मुलगा. सतत 
काहीना काही उद्योग करणारा. खूप प्रश्न विचारणारा. 
एक भागिले एक म्हणजे किती? शून्य भागिले एक 
म्हणजे किती? यात फरक काय? सूर्याचं तापमान 
किती? असे प्रश्न विचारून भंडावून सोडणारा हा राजू 
रस्त्यात त्याला काही नवीन वस्तू अथवा प्राणी दिसला 
म्हणजे तो त्यातच रमत असे. 

आजही शाळेतून येताना नेहमीप्रमाणे राजूचे मित्र 
पुढे निघून गेले होते. संधिप्रकाश अंधूक होऊ लागला 
होता. राजू एक एक दगड उचलून बॉलिंग करावी तसा 
फेकत रस्त्याने चालला होता.

डॉ. संजय ढोले (१९६५) : विविध आंतरराष्ट्रीय नियतकालिकांतून विज्ञानकथा प्रसिद्ध. ‘प्रतिशोध’, 
‘प्रेमाचा रेणू’, ‘अश्मजीव’, ‘संकरित’, ‘अंतराळातील मृत य्ू’ हे विज्ञानकथासंग्रह प्रसिद्ध. 

राजू हा खोडकर, पण जिज्ञासू वृत्तीचा मुलगा 
आहे. त्याला वेगवेगळ्या प्रकारचे दगडधोंडे गोळा 
करण्याची आवड अाहे. एके दिवशी रात्रीच्या वेळी 
राजूला एक अनोखा दगड मिळतो. या अनोख्या 
दगडाबाबतची माहिती आपण या काल्पनिक 
विज्ञानकथेतून जाणून घेऊया.

l तुम्हांला कोणकोणत्या वस्तूंचा संग्रह करायला
आवडतो?

तुम्हांला काय आवडते?

प्रकारचे दगड त्यानं गोळा केले होते. राजू घरी आला. 
घरी नेहमीप्रमाणेच त्याचं ‘स्वागत’ होणार होतं.

राजूचे वडील बाबा पाटील कडक शिस्तीचे आणि 
करारीही. घरी येताच बाबांचा करडा स्वर राजूच्या कानी 
पडला.

 ‘‘राजूऽऽ कुठे होता इतक्या वेळपर्यंत?’’
‘‘शाळा सुटल्यानंतर मी खेळत होतो.’’
‘‘काय खेळत होतास? दगडधोंडे?’’ बाबांचा 

वैतागलेला स्वर
‘‘होऽऽ!’’ राजूचा हुंकार
बाबांनी राजूच्या खिशातील सर्व दगडधोंडे काढून 

बाहेर भिरकावले. फेकलेल्या त्या गुळगुळीत 
धोंड्याकडे राजू आशाळभूत नजरेने पाहत राहिला. 
रात्र बरीच झाली होती; पण राजूला झोपच येत नव्हती. 
बाबांनी बाहेर फेकलेला तो गुळगुळीत धोंडाच त्याच्या 
डोळ्यांसमोर येत होता. आजूबाजूला पाहत तो बाहेर 
पडला. बाहेर किट्ट अंधार होता. तो धोंडा त्याला 
कुठे सापडणार होता? तरीदेखील बाबांनी जिथे ते सर्व 
दगडधोंडे भिरकावले होते, ती जागा त्याने शोधून 
काढली; पण ताे धोंडा काही सापडेना. राजू कष्टानं 

उठला. शेवटचा प्रयत्न म्हणून झुडपांमध्ये शोधण्याचा 
निर्णय त्यानं घेतला. तिकडे जात असतानाच, गर्द 
झुडपात राजूला काहीशी अंधूकशी चकाकी असलेला 
तो धोंडा दिसला.

‘म्हणजे रात्रीच्या वेळी हा असा दिसतो तर?’ 
कुठलीही भीती न बाळगता, राजूनं झुडपात हात घालून 
तो धोंडा काढला. दबक्या पावलानं घरात येऊन 
टेबलाचा ड्रॉवर हळूच उघडून, त्यानं सगळे दगडधोंडे 
एका कोपऱ्यात ठेवले. 

सकाळी उठल्यावर राजूनं टेबलाचा संपूर्ण ड्रॉवर 
उघडला. धोंड्याबरोबर सोबत ठेवलेले इतर तीन-चार 
दगड त्याला सापडले नाहीत. राजूनं धोंड्याकडे निरखून 
पाहिलं. तो आकारानं त्याला काहीसा फुगीर भासला. 
उचलताच पूर्वीपेक्षा जडही जाणवला. हा आपल्याला 
भास होताये की काय! राजूला कसलाच अर्थबोध होत 
नव्हता. तेवढ्यात आईच्या हाकेनं तो विचारशृंखलेतून 
बाहेर आला.

शाळेत जाताना राजूनं सर्वांची नजर चुकवत तो 
धोंडा हळूच आपल्या दप्तरात ठेवला. त्या धोंड्यामुळे 
राजूच्या मनात कुतूहल जागृत झालं होतं.

रात्री कुणालाही न दाखवता राजूनं तो धोंडा पुन्हा 
आधीच्याच ठिकाणी ड्रॉवरमध्ये ठेवला व फारसा 
कुणाशी न बोलताच झोपी गेला.

मध्यरात्री एखाद्या स्वप्नातून उठावं तसा तो 
गडबडून उठला. आई शेजारीच झोपली होती. त्यानं 
तिला हलवलं; पण ती उठली नाही. राजूला आश्चर्य 
वाटलं. टाचणी पडल्याचा आवाज होताच उठणारी 
आई... एवढी गाढ कशी झोपली, याचंच त्याला 
आश्चर्य वाटत होतं. तेवढ्यात त्याचं लक्ष टेबलाकडे 
गेलं व तो चकित झाला. जिथे धोंडा ठेवला होता, त्या 
बंद ड्रॉवरच्या फटीमधून प्रखर प्रकाशकिरणं बाहेर 
येताना त्याला दिसली. एखाद्या चुंबकाकडे आकर्षित 
व्हावं तसा राजू टेबलाकडे ओढला गेला. नकळत त्यानं 
ड्रॉवर उघडला. उघडताच ती खोली प्रकाशानं झळकून 
गेली. धोंडा एखाद्या हिऱ्यासारखा चमकत होता. 
त्याच्यापासूनच विशिष्ट प्रकारच्या लहरी निघत होत्या. 

त्या प्रखर प्रकाशातही आई व बाबा झोपलेले पाहून राजू 
गांगरला. कदाचित या धोंड्यामुळेच ते झोपले असावेत, 
असा तर्क त्यानं केला.

धोंड्यापासून निघणाऱ्या प्रकाशलहरी त्याच्या 
आईबाबांच्या व परिसरातील इतर सजीव प्राण्यांच्या 
मेंदूच्या लहरींशी जुळल्यानं ते गाढ झोपेतून उठणं शक्य 
नव्हतं; पण राजू स्वत: त्याचवेळेस स्वप्नसृष्टीत 
असल्यानं, धोंड्यापासून निघणाऱ्या लहरी त्याच्या 
मेंदूशी जुळू शकल्या नव्हत्या, म्हणूनच या महत्त्वाच्या 
क्षणी राजू जागा झाला होता. 

हे सर्व राजूच्या आकलनापलीकडंचं होतं.
प्रखर प्रकाश फेकणाऱ्या धोंड्याकडे राजू जास्त 

काळ पाहू शकला नाही. त्यानं आपली नजर दुसरीकडे 
वळवली. क्षणानंतर डोळे उघडून त्यानं लख्ख प्रकाशात 
पुन्हा त्या प्रकाशमय धोंड्याकडे पाहिलं. प्रकाशमय 
धोंड्याची हालचाल पाहून तो शहारला. धोंडा 
वेडावाकडा होऊ लागला. त्याच्यापासून दुसऱ्या एका 
लहान धोंड्याची निर्मिती पाहून तर राजू घाबरला. 

दगडापासून दगड? त्याला काहीच सुचत नव्हतं.
नुकत्याच जन्मलेल्या त्या लहान धोंड्याची 

हालचाल पाहून राजूला भीतिमिश्रित गंमत वाटली. 
छोट्या धोंड्याला स्पर्श करण्याचा 
मोह त्याला झाला; पण तो त्याने 
टाळला. दोन प्रकाशमय धोंडे त्याला 
आता स्पष्ट दिसत होते. धोंड्यांचा 
प्रकाश हळूहळू लुप्त होऊ लागला, 
तसा राजूच्या मेंदवूर झोपेचा अंमल 
चढू लागला.

सकाळी उठताच, रात्रीचा 
स्वप्नवत प्रसंग राजूला आठवला. 
तसाच वेगानं तो टेबलाकडे धावला. 
आत एक लहान व दुसरा मोठा धोंडा 
पाहून त्याचं हृदय धडधडलं. रात्री 
आपण जे काही पाहिलं ते खरंच 
असल्याची त्याची खात्री पटली. 
दोन्ही धोंडे त्यानं खिशात टाकले.

राजू शातपणे आपली तयारी 
करून शाळेत निघून गेला. शाळेत 
येताच राजूनं शिक्षकांना, मित्रांना त्या 

धोंड्याविषयी सांगण्याचा प्रयत्न केला; पण त्याचा हा 
नेहमीचाच विचित्रपणा असेल म्हणून त्यांनी टाळलं. तो 
निराश झाला. कुणीच ऐकत नाही म्हटल्यानंतर त्याची 
जास्तच घालमेल होऊ लागली. तो अस्वस्थ झाला.

त्याच दिवशी शाळेत विज्ञान मंडळातर्फे प्रसिद्ध 
विज्ञान कथाकार श्री. अनिल घोटे यांचं व्याख्यान होतं. 
त्यांनी अंतराळासोबतच परग्रहावरील जीवसृष्टीसंबंधीची 
कथा सांगितली. राजूनं त्यांची कथा बारकाईनं ऐकली. 
त्यानंतरचा राजूचा संपूर्ण दिवस अस्वस्थतेत गेला. 
त्यातच त्यानं एक ठाम निश्चय केला. राजूच्या ठाम 
निश्चयाला त्याच्या बाबांचाही पाठिंबा मिळाला. 
राजूच्या शाळेतील पाटीलसरांनी राजू व त्याच्या बाबांना 
प्रसिद्ध शास्त्रज्ञ डाॅ. अनिल घोटे यांच्याकडे नेले. 

त्यानंतर काही दिवसांनी डॉ. अनिल घोटे यांच्या 
समवेत त्यांचे शास्त्रज्ञ मित्र डाॅ. कसबे व डॉ. पडंित हे 

राजूच्या शाळेत आले. पाटीलसरांनी शाळेतील सर्व 
मुलांना पाहुण्यांची ओळख करून दिली. श्री. घोटे बोलू 
लागले, ‘‘राजू अतिशय चलाख, चाणाक्ष व हुशार 
मुलगा आहे. कुठल्याही गोष्टीचा पाठपुरावा करण्याची 
त्याची नैसर्गिक प्रवृत्ती आहे. कुतूहलापोटी जमवलेल्या 
धोंड्यांविषयी सांगण्यासाठी राजू  सहा दिवसांपूर्वी 
त्याच्या बाबांबरोबर  माझ्याकडे आला होता. त्याच्या 
हातात धोंडे पाहून मलाही प्रथम त्याच्याविषयी शंका 
आली; पण पुढे धोंड्याविषयीचा अनुभव त्याने 
माझ्याजवळ सांगितला. त्यानं मी शहारलो. त्याच रात्री 
आम्ही प्रसिद्ध शास्त्रज्ञ डाॅ. कसबे व डाॅ. पंडितांकडे 
गेलो.’’ डॉ. घोटेंनी डॉक्टरद्वयींकडे कटाक्ष टाकला. 
‘पुढचा प्रसंग तुम्हीच सांगा,’ असा निर्देश करत डॉ. 
घोटे थांबले.

डॉ. कसबे सांगू लागले, ‘‘राजूनं सांगितलेल्या 
अनुभवानं आम्हीही चरकलो. आमच्या समोरच ते दोन 

धोंडे त्यानं ठेवले होते. त्याच रात्री आम्ही संशोधनाला 
सुरुवात केली. हा तुमचा छोटा राजूही आमच्याबरोबर 
होता. त्या धोंड्यांतून आम्हांला धक्कादायक माहिती 
मिळाली. हे धोंडे दूरवर असलेल्या परग्रहावरील सजीव 
प्राणी होते, आपल्यापेक्षा कित्येक पटीने बदु्‌धिमान 
असे. असेच धोंडे अमेरिकेच्या एका प्रांतात सापडल्याची 
नुकतीच बातमी आली आहे. या धोंड्यांमध्ये पृथ्वीवरील 
सजीवांबरोबरच निर्जीव वस्तूही गिळंकृत करण्याची 
क्षमता होती. अगदी दगडंसुद्धा. त्यानंच त्यांचा 
उदरनिर्वाह होत होता. पर्यायानं प्रजननक्षमता वाढून 
त्याच्यापासून दुसऱ्या धोंड्यांची निर्मिती होऊ लागली 
होती. राजूनं हे शोधलं नसतं, तर काही वर्षांतच मानवाचं 
उच्चाटन झाल्याखेरीज राहिलं नसतं. त्यासाठीच 
धोंड्यांचा नायनाट करणं आवश्यक होतं. त्यात आम्ही 
यशस्वीही झालो. या सर्वांचं श्रेय राजूलाच आहे. 
त्याच्यामुळेच पृथ्वीवरील अरिष्ट टळलेलं आहे.’’

***

प्र. १.	 खालील आकृत्या पूर्ण करा.

	  (अ)                राजूचे गुणविशेष			           
								      

	 (अा)	     राजूला सापडलेल्या
		       धोंड्याची वैशिष्ट्ये

 शास्त्रज्ञ डॉ. पंडितांनी 
	 धोंड्याबद्दल 	

सांगितलेली माहिती

(इ)

प्र. २.	ह े केव्हा घडले ते लिहा.
	 (अ)	 राजूला नवीन धोंड्याची गंमत वाटली. 
	 (आ)	 प्रखर प्रकाशातही राजूचे आईबाबा झोपले होते.
	 (इ)	 राजूच्या मेंदूवर झोपेचा अंमल चढू लागला. 

ñdmÜ¶m¶

l कंसातील शब्द योग्य ठिकाणी वापरून रिकाम्या जागा पूर्ण करा.
(करडा, विचारशृंखला, अस्वस्थता, घालमेल)

		  (अ)	 लेखकांची........................ तुटल्यामुळे त्यांना खूप राग आला.
(आ)	शिक्ष कांचा ........................ कटाक्ष बघून विद्यार्थी एकदम शांत बसले.
(इ)	व ार्षिक परीक्षेचा निकाल जाहीर होताना संजयच्या मनात प्रचंड ................... होत होती.
(ई)	 रामरावांची ...................... बघून त्यांना ताबडतोब दवाखान्यात भरती केले गेले.

खेळूया शब्दांशी.

अ		 णा		 श	 त्या
का		ति		    चा	 ल
हा		 मा		 बै	 रि	

ऐ		 ज		 चे	 क
ना		 का		व 	न ा
म		 रा		व 	 च	े

ए		 भा		न ा	 ध
रा		 क		 ड	 ध्या
भ		चिं		    र		

l	ख ाली दिलेल्या चौकटींत म्हणी लपलेल्या आहेत, त्या ओळखा व लिहा.

प्र. ३.	 चकाकणारा दगड सापडल्यानंतर राजूची झालेली मन:स्थिती, याबाबतचे वर्णन तुमच्या शब्दांत  
	लिह ा.
प्र. ४.	 राजूला दगड सापडल्यापासून त्याला शास्त्रज्ञ भेटेपर्यंत घडलेल्या गोष्टी क्रमाने लिहा.
प्र. ५.	 चौकसपणा व जिज्ञासूवृत्ती हे गुण तुम्हांला महत्त्वाचे वाटतात का? का ते सांगा.	     

खेळ खेळूया.

लिहिते होऊया.

l राजूला ज्याप्रमाणे अनोखा धोंडा सापडला, त्याप्रमाणे तुम्हांला कधी वेगळ्या वस्तू सापडल्या का? त्या 
कोणत्या?

l विद्यार्थ्यांनो, तुम्हांला आवडलेल्या राजूच्या कथेचा शेवटचा भाग हा काल्पनिक विज्ञानकथेचा भाग
आहे. या पाठाचा शेवट बदलून वेगळ्या प्रकारे कथा पूर्ण करण्याचा तुम्ही प्रयत्न करा.

l दोन शास्त्रज्ञ व राजू यांच्यात काय बोलणे झाले असेल, ते संवादरूपाने लिहा.

l खालील शब्द वाचा.
पाऊण, पाऊस, खरीप, बहीण, जमीन, मूल, रूळ, फूल, कठीण, देऊन, चूल, गरीब, सामाईक, माणूस.
वरील प्रत्येक शब्दातील शेवटच्या दोन अक्षरांचे निरीक्षण करा. काय जाणवले?
या प्रत्येक शब्दामधील शेवटच्या अक्षराला काना, मात्रा, वेलांटी, उकार नाहीत आणि शेवटून दुसऱ्या

(उपान्त्य) अक्षरांतील इकार, उकार दीर्घ आहेत.
जेव्हा मराठी शब्दांतील शेवटच्या अक्षरात काना, मात्रा, वेलांटी, उकार दर्शवलेले नसतात, तेव्हा शेवटनू 

दुसऱ्या अक्षरांतील इकार, उकार दीर्घ लिहितात. 
वर दिलेल्या वर्णनानुसार किमान दहा शब्द लिहा.
लक्षात ठेवा : तत्सम शब्दांतील शेवटून दुसऱ्या (उपान्त्य) अक्षरांतील इकार व उकार संस्कृतमधील मूळ 

शब्दांप्रमाणेच ऱ्हस्व लिहितात. 
उदा.,  नूपुर, चतुर, मानसिक, गुण, मंदिर, कुसुम, तरुण, प्रिय. 

l खालील चित्रांची नावे लिहा.

सुविचार

u पुस्तकांच्या वाचनातून आपल्याला एकांतात विचार करण्याची सवय लागते 
आणि त्यातूनच खरा आनंद मिळतो. - डॉ. सर्वपल्ली राधाकृष्णन

u काहीतरी करण्याची इच्छा असलेल्या व्यक्तीला
या जगात अशक्य काहीच नाही. - अब्राहम लिंकन

u कष्ट आणि सेवा यांतच खरा आनंद आहे.
दुसऱ्यांसाठी झटणाऱ्यांना खरा आनंद अनुभवता येतो. - सुभाषचंद्र बोस

आपण समजून घेऊया.

मल्लखांब

मल्लखांबावरील कौशल्यांचे सोळा प्रकारांत वर्गीकरण केले आहे.
(१) अढी (२) तेढी (३) बगली (४) दसरंग (५) फिरकी (६) सुईदोरा (७) वेल (८) उतरती (९) झाप  

(१०) फरारे (११) आसने (१२) आरोहण-उड्या (१३) उड्या (१४) ताजवे (१५) सलाम्या (१६) चमत्कृतिजन्य 
कामे.  

कुस्तीच्या कामी मल्लखांबाचा उपयोग कसा व किती होतो याचा अंदाज तुम्हांला आलाच असेल; पण 
त्याशिवाय नुसता व्यायामाचा प्रकार म्हणून देखील मल्लखांब फार वरच्या दर्जाचा मानला जातो. या व्यायामापासून 
आरोग्याचा चांगला लाभ होतो. यातील कौशल्ये करताना निरनिराळ्या प्रकारे शरीर वाकवून करायची असल्याने 
शरीराच्या आतील इंद्रियांच्या क्रिया सुधारतात. शरीराच्या सर्व भागांतील स्नायूंना उत्तम प्रकारे ताण पडून ते 
मजबूत होतात. या कौशल्यांमुळे शरीर लवचीक राहते. या शारीरिक कौशल्यांत पुष्कळ वेळा, खाली डोके वर पाय 
अशा स्थितीत राहाव लागते, त्यामुळे रक्ताभिसरणाचे कार्य सुधारते व आरोग्य चांगले राहते. थोडक्यात, आपल्या 
असे लक्षात येते, की शरीरातील विविध क्षमता विकसित करण्यासाठी मल्लखांब उपयुक्त आहे. 

मल्लखांब हा वैशिष्ट्यपूर्ण असा महाराष्ट्रीय व्यायाम प्रकार आहे. 
कुस्तीमध्ये प्रावीण्य मिळवण्याच्या उद्देशाने मल्ल विशिष्ट लाकडी खांबावर 
अनेक कसरतीचे प्रकार करत असल्याने त्यास हे नाव पडले.

बाळंभटदादा देवधर हे मल्लखांबाचे जनक होत. कुस्तीगिराच्या अंगी 
ताकद, चपळता, लवचीकपणा, डावपेचात्मक सफाई इत्यादी गुणांच्या 
वाढीबरोबरच त्याचा दमही वाढावा, या उद्देशाने  बाळंभटदादा दवेधर 
यांनी मल्लखांबावरील निरनिराळे कसरतींचे व उड्यांचे प्रकार तयार केले.

मल्लखांबाचे आकार व प्रकार अनेक आहेत; पण सर्वसामान्यपणे 
प्रचलित असलेला साधा मल्लखांब हा २ ते २   मीटर उंचीचा, शिसवी 
अथवा सागवानी लाकडाचा, वरच्या दिशने निमुळता होत जाणारा असतो. 
अंग, मान व बोंड असे त्याचे तीन भाग असतात.

(१) अंग- मल्लखांबाच्या बुंध्यापासून मानेपर्यंतच्या निमुळत्या होत 
जाणाऱ्या भागास ‘अंग’ असे म्हणतात.

(२) मान- मल्लखांबाच्या अंगाच्या वर जो बारीक निमुळता नसलेला 
सरळ भाग असतो, त्याला ‘मान’ असे म्हणतात. 

(३) बोंड- मल्लखांबाच्या सर्वांत वरच्या गोलाकृती भागास ‘बोंड’ 
असे म्हणतात. 

पूर्वीच्या मल्लखांबाचे प्रकार 
(१) वेताचा मल्लखांब
(२) हल्यारी मल्लखांब
(३) पलित्याचा मल्लखांब
(४) उसाचा मल्लखांब

आताच्या मल्लखांबाचे प्रकार
(१) पुरलेला मल्लखांब
(२) टांगता मल्लखांब
(३) दोरीचा मल्लखांब

१
२

साधा मल्लखांब

हाच खेळ तुम्हांला का आवडतो? या खेळामध्ये किती खेळाडू असतात?

हा कोणत्या स्वरूपाचा क्रीडा 
प्रकार आहे? (शारीरिक/बौद् धिक)

हा कोणत्या प्रकारचा खेळ आहे? 
(वैयक्तिक/साघंिक) 

या खेळामुळे कोणते फायदे होतात? या खेळात विजयी होण्यासाठी काय 
आवश्यक आहे?

l तुम्हांला कोणता न कोणता तरी खेळ खेळायला नक्कीच आवडत असेल. खाली काही मुद्दे दिले आहेत.
त्या आधारे तुमचे विचार लिहा.

तुमचा आवडता खेळ

येथे खेळाचे चित्र लावा.

१

३

५

२

४

६

७
या खेळामधील तुमचे प्रेरणास्थान कोण आहे?

कोणत्याही भाषेत सुरुवातीला खूप शब्द नसतात. जसजशी ती भाषा अनेक भागांत वापरली जाते तसतशी त्या 
भाषेतील शब्दसंख्या वाढू लागते. वेगवेगळ्या भाषांतील शब्द आपल्या भाषेत मिसळतात व ते इतके रूढ होतात, 
की हा शब्द आपल्या भाषेतील नाही, असे आपल्याला मुळीच वाटत नाही. कधी कधी आपण इतर भाषांतील शब्द 
आपल्या भाषेत जसेच्या तसे घेतो, तर कधी कधी शब्दांच्या मूळ रूपांत बदल करतो.

शब्द कसा बनताे म्हणजे सिद्ध होतो, हे पाहणे यास शब्दसिद्धी म्हणतात. आपल्या मराठी भाषेत अनेक 
भाषांतून आलेले शब्द समाविष्ट आहेत. मराठी भाषेची शब्दसंपत्ती विपुल आहे. त्यांत प्रामुख्याने तत्सम, तद्‌भव, 
देशी व परभाषीय अशा चार प्रमुख प्रकारांतील शब्द आहेत.

l कानडी, इंग्रजी, तेलुगू, पोर्तुगीज, फारसी, अरबी, हिंदी, गुजराती अशा भाषांतून आलेल्या शब्दांची काही उदाहरणे पाहूया.

हिंदी कानडी इंग्रजी पोर्तुगीज फारसी अरबी तेलुगू गुजराती
दाम

करोड
मिठाई
भाई
बेटा

भाकरी
गुढी
विळी
ताई

अडकित्ता

बॅट
पने

टेबल
फी

डॉक्टर
बस

फाइल

पगार
बटाटा
पेरू

चावी
कोबी

पेशवा
अत्‍तर

कामगार
सामान

हकीकत

महेनत
इनाम
हुकूम
अर्ज

जाहीर

अनारसा
चेंडू

गदारोळ
ताळा

डबा
दादर
शेट
घी

रिकामटेकडा

(१) तत्सम शब्द
संस्कृत भाषेतील अनेक शब्द जसेच्या तसे 

म्हणजे त्यांच्या रूपांत काही बदल न होता मराठी 
भाषेत आले आहेत. असे शब्द म्हणजे तत्सम 
शब्द होय. 

उदा., कन्या, पतु्र, पिता, पुष्प, जल, 
भगवान, भूगोल, परंतु.

(३) देशी शब्द
जे शब्द अन्य भाषांतून आलेले नाहीत, अशा 

मूळ शब्दांना देशी शब्द म्हटले जाते.
उदा., चिमणी, वांगे, झोप, डोळे, दगड, 

झाड, हाड, बाजरी, गुडघा.

(२) तद्‌भव शब्द
संस्कृत भाषेतील अनेक शब्द जसेच्या तसे न 

येता, त्यांच्या रूपांत काही बदल होऊन मराठी 
भाषेत आले आहेत. असे शब्द म्हणजे तद्‌भव 
शब्द होय. 

उदा., गाव (ग्राम), दूध (दुग्ध),  हात (हस्त), 
कान (कर्ण), पान (पर्ण), कोवळा (कोमल).

(४) परभाषीय शब्द
जसे संस्कृतमधील शब्द आपल्या मराठी 

भाषेत आढळतात, तसेच संस्कृतशिवाय इतर 
भाषांतील शब्ददेखील मराठीत समाविष्ट झालेले 
आहेत. असे शब्द म्हणजे परभाषीय शब्द होय.

उदा., टेबल, पेन, इनाम, तारिख, बटाटा.

आपण समजून घेऊया.




